ASEAN perlu kerangka
ekonomi dinamik - PM

Oleh MOHD. FADHLI MOHD.
SULAIMAN

fadhli.sulaiman@mediamulia.com.my

PETALING JAYA: Datuk Seri
Anwar Ibrahim menggesa
pemimpin-pemimpin ASEAN
memberi penekanan kepada
penyepaduan ekonomi lebih
kukuh dengan berusaha mem-
bangunkan kerangka ekonomi
serantau yang dinamik, inklusif,
mampan dan berdaya tahan.

Perdana Menteri berkata,
ASEAN juga harus memudah-
kan  pergerakan  barangan,
modal, tenaga kerja mahir dan
perkongsian teknologi dalam
kalangan negara anggota dan
rakan luarnya.

Menurut beliau, perkumpu-
lan itu mempunyai gabungan
keluaran dalam negara kasar
berjumlah hampir US$3 tri-
lion (RM13.99 trilion) walau-
pun berdepan ketidaktentuan
ekonomi global, yang menjadi-
kan blok itu sebagai ekonomi
lima terbesar di dunia dan di-
unjur menjadi yang keempat

ANWAR Ibrahim bersama pemimpin ASEAN pada sesi Pleno Sidang Kemuncak ASEAN Ke-43 di Jakarta.

Indonesia semalam.

terbesar menjelang 2030.
"Perdagangan sesama ASE-
AN yang kini hanya pada 22.3
peratus daripada jumlah per-
dagangan ASEAN harus di-
tingkatkan dan  penyusunan
strategik lebih besar perlu di-
lakukan untuk meningkatkan

penyepaduan pasaran.

“Kerjasama dengan rakan
luar untuk menyumbang ke arah
matlamat ini juga perlu diper-
tingkat,” kata Anwar pada sesi
Pleno Sidang Kemuncak ASEAN
Ke-43 di Jakarta semalam.

Kata Perdana Menteri,

Malaysia juga bersedia me-
nyumbang melalui Rangka
Kerja Ekonomi Madani mer-
angkumi langkah-langkah ke
arah meningkatkan pertumbu-
han ekonomi, menggalakkan
pelaburan dan mengukuhkan
industri.

